
SALUTASI SEWAJARNYA

MUKADIMAH

1.Alhamdulillah, setinggi-tinggi kesyukuran kita
panjatkan ke hadrat Allah SWT kerana dengan
limpah rahmat dan izin-Nya, kita dapat
bersama-sama hadir dalam Majlis Hari
Anugerah Inspirasi Kolej Profesional MARA

dan Kolej MARA.

2. Majlis ini merupakan platform yang amat
bermakna bagi meraikan kecemerlangan,
dedikasi dan pencapaian warga Kolej MARA

serta Kolej Profesional MARA sepanjang



tahun 2025. Saya mengucapkan setinggi-tinggi
tahniah kepada semua penerima anugerah
atas usaha, disiplin dan komitmen yang telah

ditunjukkan.

3.Penganjuran AIM  merupakan platform
pengiktirafan tertinggi kepada pelajar dan
warga institusi yang cemerlang dalam bidang
kokurikulum, kepimpinan, kesukarelawanan,
sukan dan pembangunan sahsiah. Pada hari
ini, kita meraikan seramai 24 orang penerima
anugerah dalam pelbagai kategori

kecemerlangan.



4. MARA sentiasa percaya bahawa
kecemerlangan tidak hanya diukur melalui
pencapaian akademik semata-mata. Kita
berhasrat melahirkan insan seimbang yang
berilmu, berakhlak, berjati diri kukuh serta
mampu memimpin dan menyumbang

kepada masyarakat.

. Melalui sistem pendidikan MARA, kita ingin
melahirkan generasi yang bersedia
menghadapi cabaran masa hadapan serta
mampu menjadi pencetus perubahan dan
pemimpin berwibawa di peringkat nasional

dan global.



KEJAYAAN PELAJAR

DALAM BIDANG SUKAN

. Sepanjang tahun 2025, pelajar Kolej
Profesional MARA dan Kolej MARA telah
membuktikan kemampuan mereka
mengharumkan nama MARA di pelbagai
peringkat, sama ada antarabangsa,

kebangsaan mahupun komuniti.

Dalam bidang sukan, kita amat berbangga
dengan kejayaan alumni KPM Bandar
Penawar iaitu saudari Musfirah Nur Ainaa
binti Azmi,yang meraih satu pingat perak
dan satu pingat gangsa dalam acara

kriket



pada Sukan SEA Ke-33 di Thailand 2025.
Musfirah juga telah dinobatkan sebagai
Anugerah Graduan Terbaik di Majlis
Konvokesyen  Perdana (MKP) 2026
baru-baru ini dan kini saudari Musfirah
sedang melanjutkan pengajian di peringkat

ljazah sarjana muda di UiTM.

s. Selain itu, pelajar MARA turut mencipta
pelbagai kejayaan dalam sukan ragbi,
catur, e-sukan, silat, olahraga, menembak
dan petanque di peringkat kebangsaan
serta antarabangsa. Pencapaian
ini mencerminkan disiplin, daya saing dan
kesungguhan mereka
dalam mengembangkan potensi diri di luar

bilik kuliah.



. Kejayaan dalam sukan bukan sekadar
diukur melalui pingat dan kemenangan.
Penglibatan aktif dalam sukan turut
membentuk kepimpinan, disiplin, daya
tahan, komunikasi dan semangat kerja
berpasukan yang menjadi kelebihan penting

dalam alam pekerjaan.

10. Perkara ini terbukti melalui kejayaan
alumni Kolej Profesional MARA Bandar
Penawar, iaitu Dhia Darwisy Bin Othman
yang berjaya memperoleh tawaran sebagai
Pegawai Kadet Graduan di Markas
Angkatan Tentera Malaysia dan
Muhamad Nazdha bin Roslan yang

menerima tawaran pekerjaan di Bank



Muamalat Malaysia Berhad. Penglibatan
aktif mereka dalam ragbi national 7’s telah
memberikan nilai tambah yang signifikan
kepada pembangunan

kerjaya masing-masing.

1. Sehubungan itu, MARA menggalakkan
lebih ramai pelajar menyertai pertandingan
dan kejohanan seperti Sukan Institusi
Pendidikan Tinggi (SUKIPT) yang bukan
sahaja mengasah bakat, malah
memperkukuh kemahiran insaniah dan

meningkatkan kebolehpasaran graduan.



12.Pelajar-pelajar alumni Kolej Profesional
MARA serta Kolej MARA pernah berjaya
mencatat kecemerlangan dalam SUKIPT
2024. Antaranya, Naqiuddin Syabil Bin
Zaini dan Muhammad Alif Ferhad bin
Mohd Aries yang merangkul pingat emas
dalam acara petanque, manakala Danial
Harris Bin Zahariman dan Sha Uzair
Wafiy bin Khairul Shahril masing-masing
memenangi pingat perak dalam acara
taekwondo dan pingat gangsa dalam
acara silat. Dan pada tahun ini, kita akan
mensasarkan lima pingat emas untuk
SUKIPT 2026 yang akan diadakan pada
28 Ogos sehingga 6 September 2026 di

Universiti Malaya.



13.

14.

Kejayaan-kejayaan ini  membuktikan
bahawa pelajar MARA mempunyai
keupayaan untuk bersaing di pentas yang
lebih tinggi sambil membentuk keyakinan
diri, kepimpinan, disiplin dan daya tahan
yang menjadi nilai tambah penting dalam

kerjaya.

Saya percaya setiap pelajar yang
melibatkan diri dalam sukan dan aktiviti
kokurikulum sebenarnya sedang melabur
untuk masa depan mereka. Nilai dan
pengalaman yang diperolen melalui
penglibatan tersebut merupakan aset

yang amat bernilai dan tidak dapat diukur



dengan sekeping sijil semata-mata.

1s. Oleh itu, saya berharap lebih ramai pelajar
tampil ke hadapan untuk menyertai aktiviti
sukan seperti SUKIPT dan juga aktiviti
kokurikulum. Jangan takut untuk mencuba,
jangan malu untuk bermula dan sentiasalah
berusaha mencabar potensi diri ke tahap

yang lebih tinggi.

.. Kesemua kejayaan ini  membuktikan
bahawa pendidikan MARA sentiasa
menyediakan ruang dan peluang kepada
pelajar untuk mengembangkan bakat,
kreativiti, kepimpinan serta kecemerlangan

dalam pelbagai bidang.



17.

18.

PENGLIBATAN PELAJAR DALAM
AKTIVITI KEMASYARAKATAN DAN

PERSATUAN

Dalam aspek khidmat masyarakat, warga
Kolej MARA dan Kolej Profesional MARA
turut memperlihatkan keprihatinan dan
tanggungjawab sosial melalui pelbagai
program yang memberi impak positif

kepada masyarakat.

Antara inisiatif yang dilaksanakan
termasuk program kesukarelawanan,
bantuan kemanusiaan, gotong-royong,
pendidikan komuniti dan pemuliharaan

alam  sekitar. Program-program



19.

ini  mencerminkan kesediaan pelajar
MARA untuk menjadi agen perubahan

yang menyumbang kepada masyarakat.

Dalam bidang kelab dan persatuan pula,
pelbagai kelab berteraskan sukan,
akademik, minat dan kesukarelawanan
terus memainkan peranan penting dalam
memperkasa bakat, kepimpinan dan

pembangunan sahsiah pelajar.



PENUTUP

20.

21.

Hadirin yang saya hormati, setiap
kejayaan yang diraikan hari ini bukan
sekadar mengenai pingat, trofi atau sijil
penghargaan, tetapi lebih penting ialah
nilai yang terbentuk seperti disiplin,
ketabahan, keberanian, semangat
berpasukan  dan keazaman untuk

mencapai kecemerlangan.

Inilah generasi yang ingin dilahirkan
melalui pendidikan MARA, iaitu generasi
yang bukan sahaja cemerlang dalam
akademik, malah memiliki sahsiah unggul,
daya tahan tinggi dan mampu bersaing di

peringkat global.



22.

23.

Kepada mereka yang belum menerima
anugerah pada hari ini, teruskan
berusaha kerana setiap cabaran adalah
proses pembelajaran yang mematangkan

diri.

MARA mahu melahirkan graduan holistik
yang berketerampilan, berdaya saing
dan menjadi pilihan industri. Hari ini kita
meraikan atlet, pemimpin pelajar dan
ikon kecemerlangan. Esok, mereka inilah
yang akan menjadi profesional,
usahawan, penjawat awam, pemimpin
industri dan peneraju negara yang
membawa nama MARA serta Malaysia

ke persada dunia.



24.

25.

26.

Saya merakamkan setinggi-tinggi
penghargaan kepada semua guru,
pensyarah, penasihat kokurikulum,
kaunselor, jurulatih dan pengurusan
kolej.

Tidak lupa juga, ucapan terima kasih
kepada MUAFAKAT MARA Malaysia dan
yang sentiasa menyokong program
pembangunan pelajar. Semoga
kerjasama ini akan dapat dilaksanakan
lagi pada masa hadapan.

Tahniah kepada semua penerima AIM
2026. Semoga pengiktirafan ini menjadi
pemangkin  untuk terus  melakar
kecemerlangan dan menjadi inspirasi

kepada seluruh warga MARA.



Burung helang terbang tinggi
Menyusur awan mencari
haluan Hari ini diraikan prestasi

Esok memimpin masa hadapan

o A
Dengan lafaz @f)/sé.w :
saya dengan sukacitanya merasmikan Hari
Anugerah Inspirasi Kolej Profesional MARA

dan Kolej MARA (AIM) 2026.

Sekian, wabillahi taufig wal hidayah.

Wassalamualaikum warahmatullahi wabarakatuh.

